
IRITZIAREN LEIHOA

SEME-ALABARIK ez izatea eraba-
ki duten emakumeak zergatik
jartzen diren etengabe zalan-
tzan, galdetzen diot neure
buruari.  Esaldi sonatu ugari
jasan behar izateaz gain, “erdi-
emakumetzat” hartzen gaituzte
sarritan. Amatasuna benetako
emakume bihurtzen gaituen
formula magikoa balitz bezala.

Niri, emakume zentzudun
orori bezala, amatasunak hautu
erabat librea behar duela irudi-
tzen zait. Askotan ez da horrela,
ordea. 

Egoista izatea leporatzen
zaigu eta isilarazten gaituzte
asaldatuta,  “ez zara ama eta
beraz ezin duzu iritzirik eman”
bezalakoak esanez, eztabaidan
parte hartu nahi dugunean. 

Polit ikaria ere ez naiz eta
politikaz hitz egiten dut; sines-
tuna ere ez naiz, baina erlijioaz
hitz egiten dut, eta ez naute
horregatik aparte uzten. 

Hitz-jario androzentriko hori
amarrua besterik ez da nire abu-
ruz. “Amatasuna eta hazkuntza
naturala” bezalako diskurtsoek
indartutako amarrua da gainera,
“amatasunaren mistika” sor
dezakeen jardun arriskutsua.

Nekatu naiz inguruan eta
batik bat hedabideetan hainbat
esamolde aditzeaz: “Ama izatea
bizitzan gertatu zaidan gauzarik
onena izan da edo amatasuna-
ren esperientzia emakumeari
gerta dakiokeen ederrena da”. 

Errespetatzen dut baina ema-
kume bakoitzak bere esperien-
tziaz hitz egin beharko luke,
subjektiboa objektibizatu nahi

izan gabe, balore uniber tsal
bihurtu gabe. Horrela, balore
patriarkalak areagotu besterik
ez da egiten.

Sistema honek ugaltzeko
behar gaitu, eta horretarako,
familia tradizionalaren gaineko
diskurtsoa lantzearekin batera,
familia, sexualitatea eta autono-
mia uler tzeko gainerako
moduak ezkutatu eta gaitzesten
ditu. Horratx beraz, “onak” iza-
teko eta ez “arraroak”, haurrak
ekar ri  behar dira mundura,
baina lesbiana bikote batek izan
nahi baditu, diren oztopo guz-
tiak eta bost jarriko zaizkie.

Hori gutxi ez, eta uste zabal-
dua da emakumeak haurrik ez
izatea erabaki duenean, bikoterik
ez izatea ere erabaki duela esa-
tea, edota sexurik ez praktika-
tzea. Sozialki antzu bihurtzen
gaituzte, funtsean
betikoaz ari garela-
ko: familia tradizio-
nala erreproduzi-
tzeaz. n

Sistema honek 
ugaltzeko behar gaitu

Emakumeek ama izateko jendartean jasaten duten presioari buruz

hausnartu du artikulugileak. Alejandra Agudok El País egunkarian

argitaratutako No soy madre porque no quiero / Ez naiz ama nahi ez
dudalako artikuluan inspiratua da.    

Nekatu naiz inguruan
eta batik bat
hedabideetan hainbat
esamolde aditzeaz:
“Ama izatea bizitzan
gertatu zaidan gauzarik
onena izan da edo
amatasunaren
esperientzia
emakumeari gerta
dakiokeen ederrena da”

Lanik ezak liskarra
eta sesioa
biloben zaintzak berriz
gora tentsioa!
hipoteken zotina
eta presioa
gurasoen etxea
zena pentsioa 
zenbaten salbazio
baten pentsioa!

Sartuko zigutenik 
holako porrua
ezinago antzutik
darigun orrua
zoroaren etikak
non dauka zorua?
geu gara bere bazka
bere otordua;
geuk irentsi beharra
geure amorrua!

Izan gara eskulan
saiatu gartsua
eman ahala hustuz
gogo, grina, sua…
orain gara ahodun
errape antzua
beharrezko ez garen 
jende behartsua
eskela eta eskale
arteko pultsua. n

Doinua: Espainian behera.

Pentsioei jarriak

